	«Біздің жастарымыз оқуға, жаңа ғылым-білімді игеруге, жаңа машықтар алуға, білім мен технологияны күнделікті өмірде шебер де тиімді пайдалануға тиіс. Біз бұл үшін барлық мүмкіндіктерді жасап, ең қолайлы жағдайлармен қамтамасыз етуіміз керек...» 
Н.Ә.Назарбаев.


«Адам көп жағдайда дайын рецептер көмектеспейтін жағдайларға жиі ұшырайды. Мектепте алған зерттеу дағдысы мен оны бітірушіге кез-келген жағдайда табысты болуға көмектеседі. Бұл кезеңде елдің білім беру жүйесінде  білімді қолдану проблемасы барынша өткір қойылуда. Оқушылардың ғылыми зерттеу және ғылыми практикалық қызметке қатысуын көздейтін бағыт барынша маңызды болуда. Нағыз осы бағыт оқушыда теориялық білімді практикалық тұрғыда қолдана білу дағдысын қалыптастырады».
«Назарбаев Зияткерлік мектептері» дербес білім беру ұйымының 2020 жылға  дейінгі даму стратегиясынан

V  NIS  Тамыз конференциясы  
«Назарбаев Зияткерлік мектептеріндегі оқытудың нәтижесі мен келешегі: жаңа қажеттіліктер, жаңа мүмкіндіктер»  





Қоғамдық ғылымдар негіздері пәндерін оқытудағы  оқушылардың зерттеу  іс-әрекетін ұйымдастыру жүйесі.
(Таратпа материалы - 1)



Астана қаласы Назарбаев Зияткерлік мектебі
Қоғамдық ғылымдар негіздері пәнінің мұғалімі Ахметова С.Р.







18-19 тамыз 2017ж.

	Зерттеу арқылы оқыту стратегиясының негізгі мақсаты -  оқушының оқуын барынша даралау, әрбір оқушыға қолайлы жағдай туғызу арқылы білім алу мен зерттеу дағдысын дамытуға қол жеткізу.
Өзекті мәселе: зерттеу жұмысын сабақта ұйымдастырудың  жүйесін  жасау.

Зерттеу құрылымы.
Зерттеу арқылы оқытудың үш деңгейі:

Құрылымды зерттеу. Зерттеудің әрбір кезеңіндегі  іс-әрекет қадамдары  нақты нұсқаулық бойынша  орындалып, толық мұғалімнің басшылығымен жүргізіледі. 

Зерттеудің қолдау   арқылы жүргізілуі. Мұғалім тарапынан қолдау әлсіз болады. Оқушыларға   зерттеуге байланысты    жауапкершілік  жүктеледі. Мұғалім зерттеу жүргізуге арналған жоғары дәрежедегі зерттеу сұрақтарын ұсынып, зерттеу әдісдері бойынша ұсыныс айтады.

Ашық зерттеу. Оқушылар  зерттеуді өздігінен жүргізеді. Зерттеу барысына ғылыми сұрақтар құрастырады, зерттеуді жоспарлау мен  орындау  бойынша өз  шешімдерін қабылдап, зерттеу нәтижесін өңдеу мен бағалауда   белсенді ұсыныстар жасайды.

Құрылымды зерттеу.

Тақырыбы:  Түркі халқының миграциясы.
Жоба тақырыбы: Түбі  бір түркі халқы.
Ғаламдық контекс: Уақыт пен кеңістікке бағдар.
· •Миграция
· Жеке адамдар мен өркениеттер арасындағы қарым-қатынастар мен өзара байланысты зерттеу.
Негізгі концепция: Өзгеріс.
Пәндікконцепциялар: қарама-қайшылықтар, ынтымақтастықтар, билік. 
Зерттеу идеясы: Белгілі бір уақыт аралығындағы Қарама-қайшылықтар мен ынтымақтастықтар нәтижесінде өзгерістерге ұшыраған елдердің ортақ құндылықтары сақталуы  мүмкін.
Жобаның проблемалық сұрағы:Орта ғасырдағы түркі халықтары бүгінгі түркітілдес халықтардың ұлт ретінде қалыптасуына қаншалықты ықпал етті?
Жоба үшін жетелеуші сұрақтар:
•Түркі халықтары қашан,неліктен,қалай  қалыптасты? 
•Орта ғасырдағы түркі халықтары қандай мемлекеттерді құрған? 
•Түркі халықтарының дамуына қандай  факторлар ықпал еткен?  
•Орта ғасырдағы түркі мемлекеттерінің  өзгерістерге ұшырауына қандай ірі тарихи оқиғалар  мен ірі тарихи тұлғалар  әсер етті? 
•Ғаламдық өзара ықпалдастықтар, өркениеттер арасындағы қарым-қатынастар мен өзара байланыстар түркі қағанаттарының  дамуында маңыздылығы қаншалықты болды? 
•Зерттеу тақырыбын бүгінгі күнмен өзара қалай байланыстыра аласыз?
Оқытуға бағыттау (ATL): Әлеуметтік: Ынтымақтастық қарым-қатынасты дұрыс орнату.                                                                Өзін-өзі басқару: Мазмұнын ескеру: Мен нені үйрендім? - Нені әлі түсінген жоқпын? - Менде тағы да қандай сұрақтар бар? 
Бағалау критерийлері: 
А-ii.Сипаттамалар,түсіндірмелер және мысалдарды дұрыс және жан-жақты қолданып, тақырып мазмұны және концепциялар бойынша толық білімі мен түсінігін көрсетеді.
В-iii. Жан-жақты, тақырыпқа толық сәйкес келетін ақпаратты жинап,жазбаға түсірудің тиімді әдістерін қолданады.
 С-i.  Ақпарат пен идеяларды аудитория мен мақсатқа сәйкес, толық   жеткізеді.
Д-i. Концепциялардың, мәселелердің, модельдердің, визуальды көрсетілімнің толық мазмұнды талдауын жасайды.
Тапсырма: (Топтық жұмыс)
1. «Орта ғасырдағы түркітілдес халықтардың бүгінгі күнгі түркітілдес халықтардың қалыптасуына ықпалы» тақырыбына қабырға газетін даярлаңыз.             
2.Жекелеме зерттеу жұмысы бойынша рефлексивті есеп дайындаңыз.               
Жұмыстың негізгі орындалу кезеңдері:
І. Зерттеу нысанын таңдаңыз: Түркия, Азербайжан, Өзбекстан, Қырғызстан, Түркмения, Татарстан, Башқұрт Республикасы, Кабардин-Балкар Республикасы, Саха, Тыва, Чуваш Республикасы, Ұйғыр Автономиясы.
ІІ.Зерттеу нысанына байланысты зерттеу тақырыбын анықтаңыз.
•	Зерттеу тақырып сұраулы болуы керек.
•	Тақырыптың маңыздылығы, қызықтылығы мен өзектілігін анықтаңыз (Маған, қоршаған ортаға, әлемге қатысы қамтылады).
•	Ғылым саласына қатысты қандай терминдерді қолданылады.
ІІІ.Тақырыпқа сәйкес ақпараттар жинақтаңыз.
ІV.Жинақталған ақпараттарды сұрыптаңыз.
V. Ақпараттарды синтездеп,  постер дайындаңыз.
VІІ.Рефлексивті есеп жасаңыз.
Постер дайындау үшін нұсқаулықтар:
1. Постерде  тақырыбы  (тақырып сұраулы сөйлем түрінде болуы керек!) 2. Рубрикалар болуы шарт.3 Постердің  мазмұндылығына назар аударыңыз (алуантүрлі, әрі өңделген ақпараттардың болуы .4 . Эстетикалық талғамға сай келуі.5.Бүгінгі өмірмен байланыстылығы. 6.Сілтемелердің болуы.
 Ескертулер:                                                                                                                                               1. Постерге суреттер, кестелер, сызбалар, карталар, ребустар мен кроссвордтар, өздері шығарған өлеңдер, интервьюлер қолдануға болады.                                     
2. Постер А-1 форматында орындалады.
3. Постерді қорғауға  7 мин уақыт беріледі.

Зерттеудегі іс-әрекет қадамдары  нақты нұсқаулық бойынша  орындалып, толық мұғалімнің басшылығымен жүргізілді. Нұсқаулық оқушылармен бірге жан-жақты талқыланады. Зерттеу сұрақтарын құрастыру мен жинақтаған ақпараттардың сәйкес болуы және олардың талдануына, жинаған ақпараттар негізінде  рубрикаларын таңдауына, дәлелдеме ретінде деректерді қолдана алуларына мұғалім тарапынан қолдау жасалды.



Зерттеудің қолдау   арқылы жүргізілу.

Жоба тақырыбы: Менің шежірем – менің құндылығым.
Ғаламдық мән-мәтін: Сәйкестіктер  мен өзара қарым-қатынастар.
· -Өзіндік сәйкестік ; өзін-өзі құрметтеу;                                                                                    
· -Топтар, қосылым және басқарушылық.
Негізгі концепция:   уақыт , орын , кеңістік
Уақыт: қазақ халқының қалыптасуындағы маңызды оқиғалар үрдісінің  үздіксіздігі (сабақтастығы): өткен және бүгінгі кезеңдер.
Орын:қазақ халқының қалыптасуындағы географиялық орналасудың маңызы.
Кеңістік: қазақ халқының қалыптасуына факторлардың ықпалы.
Пәндік концепция: себептілік, маңыздылық, сәйкестілік 
Оқытуға бағыттау (ATL): 
Коммуникациялық: Ақпаратты жинау және жеткізу үшін оқу, жазу және тілді пайдалану.
Бағалау критерийлері:
А- ii. Сипаттама, түсіндірме, мысалдар арқылы тақырыпқа  қатысты мазмұн мен концепциялар бойынша білімі мен түсінігін көрсету. 
В- іv. Зерттеу жұмысының процесі мен нәтижелерін бағалау.
С-i. Аудитория  мен мақсатқасәйкес келетін стильді қолдану арқылы ақпарат пен идеяларды жеткізу.
Д- іі  Салмақты аргуметтерді құру үшін ақпаратты синтездеу.
Нұсқаулық:
1.Жұмыс жекелеме орындалады. 
2. "Менің шежірем" жобасын  А-4 пішініндегі парақтарға  орындалады.  3. 1-беті титул. 4. Екінші бетіне тапсырма жазылады. 5. Үшінші бетіне Қазақстан картасына  үш жүзді, ру тайпалар аттары және сыныптастарыңның қай рудан екендігін анықтап, суреттерін ру тайпалар территориясына орналастыру. 
6. Төртінші бетінен бастап  «Менің шежірем – менің құндылығым» зерттеуін  орында.
7. Жоспарды негізге ала отырып, кітапхана және интернет ресурстарын пайдаланып, ру, тайпалық құрылымының маңыздылығына сипаттама бер.                                                                                                                                                               8. Ақпараттарды іздеу, жинақтау, зерттеу 3 ресурстан кем болмау керек. Пайдаланылған әдебиеттердің тізімін көрсет.
9. Төменде берілген жоспар негізінде жоба өнімін белгіленген мерзімде тапсыр.
10. Жоба көрсетілген мерзімнен кешіктірілмеу керек.
Зерттеу сұрағы: "Мен кіммін? Менің ата- бабаларым кім? Менің ата- бабаларымның қандай қасиеттері болған? Маған қандай қасиеттері дарыған?  Келешекте мен қандай боламын деп болжам жасай аламын ба?
Зерттеу құрылымы: кіріспеден, негізгі бөлімнен, қорытындыдан, пайдалынған әдебиеттер тізімінен тұрады.
Кіріспе бөлімінде «сәйкестік және өзара қарым-қатынастар» мән-мәтіні мен «уақыт, орын, кеңістік» негізгі концепциясымен және «себептілік, өзара сәйкестік, маңыздылық» пәндік концепцияларымен шежірені байланыстыра отырып, жеті ата ұстанымының медициналық, биологиялық, әлеуметтік, тарихи маңыздылығын ашып  көрсетіңдер.
Негізгі бөлім: «Жеті ата»  шежіресі өзімізге дейінгі ата-бабаларымыздан бастап таратылады. Менің ата- бабаларым кім? Менің ата-бабаларымның қандай ерекше қасиеттері болған? Қай атаңның, немесе әжеңнің ерекше қасиеттері сенің бойыңа дарыды? Ата, әже, әке, шешелеріңмен сұқбаттаса отырып деректер жинап, әрбір аталарыңды сипаттап жаз. Нағашы жұртты да қосуға болады.
Қорытынды:
"Мен кіммін?"  Шыққан тегім кім? Мен қандай адаммын?  Менің мінезім қандай?  Мен нені ұнатамын?  Қандай қалыптасқан  дағдыларым бар? " Жоғарыда сипаттаған ата - бабаларымнан қандай қабілет, қасиеттерді алдым? Кімге көбірек ұқсағанмын? Менің қалыптасуыма отбасымда кімнің ықпалы көп? Мен келешекте қандай болатындығым жөнінде  болжам жасай аламын ба ?

Оқушының өз шежіресін жазуда ата-аналарынан ақпарат алу мүмкіндігі ескеріліп, зерттеу жобасын оқушы үйде орындады. Жобаны  орындау уақыты 4 апта. Осы уақыт аралығында оқушы мен мұғалім арасында байланыс болу үшін және зерттеу жұмысын жүргізуге арнаулы кеңес алу үшін рефлексивті күнделік жүргізілді. Күнделікті апта сайын мұғалім тексеру арқылы тапсырмалардың уақытында орындалуын да қадағалап отырды.
Рефлексивті күнделік құрылымы: 
· Мерзімі
· Жасалған іс-әрекет
· Не тиімді болды?
· Қандай қиындық туды?
· Нені өзгертуге тура келді?
· Ақпараттар
· Мұғалім кеңесі

Оқушылардың зерттеу дағдылары толық қалыптасқаннан кейін өздігінен  орындаған зерттеу жобасы   «Экономикалық даму».
Юниттің тақырыбы:   Экономикалық даму. 
Ғаламдық контекс: Ғылыми-техникалық жаңарулар.
Концепция: Уақыт, орын, кеңістік.
Пәндік концепция: Таңдау, ресурстар, тұрақтылық.                                                                                                                                     
Юниттің зерттеу идеясы:  Қоғам қоршаған ортаның мүмкіншіліктері мен  қатерлік жағдайларына  сәйкес  өмір сүру стратегияларын таңдай алады.
1.Ортағасырлық Қазақстанның шаруашылығы жайлы бір деректі сұрақ құрастырыңыз.
 (Кім? Қандай? Қайда? Қашан?)
Сұрақ: ______
Жауап: ______
2.Ортағасырлық Қазақстанның шаруашылығы жайлы бір концептуалды сұрақ құрыңыз. (Неліктен?  Қалай?  Қаншалықты?)
Сұрақ: ______
Зерттеу идеясына қатысты зерттеу сұрағының өзектілігі: ______
3.Сіз осы сұраққа қалай жауап бересіз? 
Сіздердің әрекет ету жоспарыңыз:  
Зерттеу кезеңі
Мақсаты:
(Маған мақсатқа жету үшін не қажет?)	
Маған деректі сұрақ құрып,жауап беру керек 
Маған концептуалды сұрақ құру қажет 
Маған әдістерді таңдау қажет.
Маған  ақпараттарды түрлі дереккөздерден жинақтау қажет  (кітап және екі түрлі дереккөз).
Маған жинақталған ақпараттарды талдау керек. (ойша).
Маған концептуалды сұраққа жауап жазу керек  (тиісті мәтінге сілтеме жасау арқылы )
Маған зерттеу процесіне және нәтижелеріне баға беру керек  (рефлексия).
APA style қолдана отырып,маған ақпарат көздерін құжаттау қажет  (библиография).
Әрекет
(Маған не істеу керек?)
Зерттеу әдістері.
Ресурстар
(Мен нені пайдаланамын?)
4. Сіздің концептуалды сұрағыңызға сәйкес маңызды ақпараттарды  бейнелеу  әдісін  таңдаңыз:
Ақпараттарға талдау жасап,  графикалық органайзер   құрыңыз.  
Библиография:
Кем дегенде үш ресурстың түрін көрсетіңіз     (APA style):______________
6. Зерттеу кезеңіне сәйкес зерттеу процесі мен нәтижесіне  баға беріңіз (ұсынылған 8 қадам бойынша өзін-өзі бағалайды).
Зерттеу барысында жинақталған ақпараттар негізінде   органайзердегі басты идеяларға сүйену арқылы, концепцияларды тиімді қолдана отырып,  зерттеу сұрағына кеңейтілген жауап жазыңдар. (кемінде 3сілтеме жасау  керек) 
Бағалау критерийлері:
В-i. Өзектілігін түсіндіре отырып, анық және бағытталған зерттеу сұрағын құрады. 
В-ii. зерттеу сұрағына сәйкес іс-әрекет жоспарын құрады және орындайды. 
В-iii. сәйкес ақпараттарды жинақтайды және жазбаға түсіру әдістерін қолданады.
В-iv. жетекшімен бірге зерттеу процесі мен оның нәтижелерін бағалайды.
С-ііі.әдебиеттердің тізімін құрып, ақпарат көздеріне сілтеме жасайды.
D-i. концепцияларды, мәселелерді, модельдерді, визуалды көрсетілімдерді талдайды.
Оқушылар  зерттеу сұрағы мен құрған жоспарына сәйкес зерттеу барысы мен оның нәтижелерін нақты 8 қадамның әрқайсысына баға береді. Атқарған жұмыстың қол жеткізген жетістігімен кемшілігін атайды және олардың  себептерін түсіндіреді. 
Рефлексияны кең түрде жүргізу үшін әрбір қадамға сәйкес сұрақтар берілді.
1.Кіріспе.
•Мен таңдаған нысан қандай?
•Осы нысанға қатысты тақырыпты мен қалай құрдым?
•Бұл тақырып жайлы мен не білемін?                                                                                                         
•Бұл тақырып жайлы мен нені білуім керек?                                                                                                                             
•Менде қандай идеялар бар?                                                                                                                               
•Зерттеудің бастапқы кезеңінде менде қандай сезімдер туындады?
2. Ақпараттарды  жинақтау.
•Қандай ақпарат көздері маған  көмектесуі мүмкін?                                                                                                                
•Мен оларды қайдан табуым мүмкін?                                                                                                           
•Табылған ақпараттардың құндылығы неде?                                                                                                             
•Тақырып бойынша тағы да қандай ақпараттар болуы мүмкін?
•Зерттеудің осы кезеңінде  мен нені сезіндім?
3. Сұрыптау.
•Мен жинаған ақпараттардың қайсысы тақырыбыма сәйкес келеді?
•Ақпараттардың қай бөлігі менің жауабымды қолдайды?
•Ақпараттардың қай бөлігі менің  тақырыбыма сәйкес келмеді?
•Мен зерттеудің осы фазасында нені сезіндім?
4. Тұжырымдау.
•Менің  жүзеге асырғым келетін идеям қандай? 
•Ол менің оқып жатқан тақырыптарыммен  қалай байланысты?
•Мен зерттеу идеясын қалай жүзеге асырамын?
•Мен зерттеудің осы фазасында нені сезіндім? 
•Келесі зерттеу жұмысымда нені өзгертер едім?
5.Әрекет ету.
•Бұл тақырыпты оқу арқылы мен неге үйрендім?                                                                                           
•Осы зерттеу жұмысы не себеппен мен үшін маңызды?                                                                             
•Мен үшін, қоршаған орта үшін және әлем үшін маңызы қандай?                                                                           
•Алған білімімді қайда қолдана аламын?  
•Қандай ғылыми салалармен байланыстырдым?
•Бұл тақырыптың қызықтылығы неде болды?
•Осы жұмыстың түрі мен үшін қаншалықты қолайлы болды?
•Басқа қандай жұмыс түрлерін ұсынар едің?                                                                                               
•Зерттеу барысында менің сезімдерім қалай өзгерді?

